
				এই পাতাটির মুদ্রণ সংশোধন করা প্রয়োজন। 
Ŝ\ove . • जैडिहेनिक मि ।
গৃহবিবাদ ও সেনানায়কগণের বিশ্বাসঘাতকতাসত্ত্বেও ভারতে ইংরাজ রাজত্বের ভিত্তি কম্পিত করিয়াছিল।
এই সময়ে যখন তাহার সৈন্য সংস্কার চলিতেছে, রণজিৎ র্তাহার রাজনৈতিক চতুৰ্য্য ও সৈন্যগণের মুসল্মান-বিদ্বেষের সাহায্যে মুলতান, কাশ্মীর, দেরাজাত, ও পেশোয়ার এই কয়টি মোগল সাম্রাজ্যের স্বেচ্ছত্যক্ত স্থানগুলি করায়ত্ত করিলেন। ১৮৩০ খৃষ্টাব্দের পূর্বেই তিনি একটি বিস্তৃত রাজ্যের একাধীশ্বর হইয়াছিলেন। যুদ্ধক্ষেত্রে বিজয়লাভ অপেক্ষা স্বকীয় চাতুৰ্য্য ও ক্ষমতার বাহাভূম্বরই তঁহার এই উন্নতির কারণ।
এ স্থলে কোহিনুর বৃত্তান্তটি তঁহার চতুর প্রথার উদাহরণ-স্বরূপ বিবৃত कब्र बांटक ।
১৮১১ খৃষ্টাব্দে যখন কাবুলরাজ শাহ সুজা সিংহাসনচ্যুত হইয়া অপর একটি রাজ্যের অন্বেষণে ফিরিতেছিলেন, তখন রণজিৎ র্তাহার সহিত কোন সংস্পর্শেই আসেন নাই।, কিন্তু পরে যখন তিনি শুনিলেন যে, এই শাহসুজাই প্ৰসিদ্ধ কোহিনুরের অধিকারী, তখন তিনি সুজাকে কাশ্মীর অধিকার করাইয়া দিবেন। এরূপ বলিলেন এবং এই নিঃস্বাৰ্থ উপকারের পরিবর্তে কোহিনুর প্রদত্ত হইলে সাদরে গৃহীত হইবে এরূপও ইঙ্গিতে জানাইলেন। শাহ সুজা ইহাতে স্বীকৃত হইলেন না দেখিয়া তিনি একটি জায়গীর ও পঞ্জাবের একটি নিষ্কর সম্পত্তি র্তাহাকে দিবেন বলিলেন ও ভবিষ্যতে কাবুল পুনরাধিকারের চেষ্টায় তাহাকে সাহায্য করিবেন। এরূপ ভরসা ও দিলেন। এ ফাদেও শাহসুজা পড়িলেন না দেখিয়া তখন রণজিৎ ভয় প্রদর্শন করিতে লাগিলেন। শাহসুজা খালসাধিপতির বিরুদ্ধে ষড়যন্ত্রে লিপ্ত আছেন। এরূপ মৰ্ম্মে জাল পত্ৰাদি প্ৰকাশ্য দরবারে পঠিত হইল এবং শীঘ্ৰ এ বিষয়ের অনুসন্ধান হইবে বলিয়া শাহকে নজরবন্দীরূপে রাখা হইল এবং তঁহাকে জানান হইল যে, সম্ভবতঃ তঁহাকে গোবিন্দগড়ের দুৰ্গে আবন্ধ থাকিতে হইবে। পরে শাহকে বলা হইল যে, যদি তিনি কোহিনুরটি রণজিৎকে দেন তাহা হইলে উহ। তাহার নির্দোষিতার প্রমাণস্বরূপ গৃহীত হইবে। ইহাতে শাহ জানাইলেন যে, তিনি পূর্বেই হীরকটি বন্ধক দিয়াছেন।

